
Kev Ntiav Cov Kws Muab Kev Pabcuam rau Qhov Kev Pab Txhawb Kev Txiav Txim Siab Ntawm Tus Kheej
Nws yog ib qho tseem ceeb txog kev nrhiav cov neeg los pab koj ntawd yuav tsum yog neeg nkag siab txog feem koj xav tau, paub koj lub zos, thiab yog cov neeg uas koj nyob nrog haum.Koj yuav tsum tau xam phaj thiab tham nrog cov neeg uas tej zaum koj yuav ntiav los pab koj.Nov yog qee cov tswv yim pab koj tshawb nrhiav, xam phaj thiab xaiv cov neeg los pab koj ua kom tau raws li koj cov hom phiaj thiab ua kom tau raws li koj qhov kev npau suav.
1. Yog koj xav tau, thov kev pab los ntawm cov neeg uas koj ntseeg siab.
2. Nws muaj ntau txoj hau kev tshawb nrhiav cov neeg los pab koj, xws li:

· Nug cov neeg uas koj ntseeg siab kom pab qhia, xws li cov phooj ywg, koj lub chaw ua haujlwm hauv ib cheeb tsam tus kws lis haujlwm, cov neeg uas koj paub los ntawm tus kws pab tswv yim rau tus kheej los sis pab pawg pab txhawb rau tsev neeg, cov kws kho mob, cov xibfwb qhia ntawv, thiab lwm cov neeg
· Muab nws tshaj tawm rau hauv onlline los sis cov ntaub ntawv xov xwm hauv ib cheeb tsam.Tsis txhob tso koj lub npe, qhov chaw nyob, los sis nab npawb xov tooj rau hauv daim ntawv xov xwm tshaj tawm no.Qhov zoo tshaj plaws ces yuav tsum tau txais cov ntaub ntawv thov ua haujlwm rau hauv email.  
· Thov ib daim ntawv sau txog nws tus kheej ntiag tug thiab 2-3 tus neeg ua pov thawj.
· Tshawb nrhiav ib lub chaw ua haujlwm tam uas tuaj yeem pab nrhiav cov neeg ua haujlwm
3. Kiag thaum koj pom cov neeg uas koj xav ntiav lawm, teem caij xam phaj.Qee tus neeg nyiam xam phaj rau hauv xov tooj ua ntej thiab dhau ntawd mam li teem caij tuaj sib ntsib xam phaj kiag.Rau kis xam phaj tim ntsej tim muag:
· Teem caij xam phaj rau ib lub sijhawm thiab ib qho chaw uas koj khoom thiab mus los tau yooj yim.
· Yuav ua kom koj muaj kev nyab xeeb, thov ib tug neeg uas koj ntseeg siab nrog koj mus thaum xam phaj.
· Xav txog yam koj xav paub txog cov neeg uas koj yuav ntiav lawv.Npaj cov nqe lus nug kom txhij ua ntej yuav xam phaj.Saib cov ntaub ntawv uas muab tuaj nrog ua ke kom paub cov tswv yim npaj cov nqe lus nug.Koj tuaj yeem siv ib txhia los sis tag nrho cov nqe lus nug thiab nrhiav lwm cov nqe lus nug ntxiv raws li qhov koj xav tau tshwj xeeb.Koj tsis txhob nug tej nqe lus nug zoo li no, yog koj tsis xav paub txog cov nqe lus teb.
· Sau lawv cov nqe lus teb.
· Yog koj muaj nqe lus nug ntxiv tom qab xam phaj tag, hu xov tooj mus nug lawv ntxiv tau.
4. Rau cov neeg uas koj xav ntiav, hu xov tooj rau lawv cov neeg ua pov thawj (saib cov nqe lus nug uas muab tso nrog ua ke uas siv nug cov neeg ua pov thawj).Yog ua tau, tej zaum koj yuav nug cov neeg uas tsis yog cov neeg ua pov thawj los yeej tau.
5. Tom qab koj yuav ntiav ib tug neeg ua haujlwm, mus ntsib lawv thiab hais kom kos npe rau ob yam ntaub ntawv:
· Daim Ntawv Pov Zoo Txog Muab Kev Pabcuam (kuj muaj nyob rau hauv daim ntawv no thiab) uas muaj cov ntaub ntawv hais txog kis yuav tau them tus nqi siab npaum li cas thiab lawv yuav ua haujlwm rau thaum twg.
· Daim Ntawv Foos Tshuaj Ntsuam Xyuas Hauv Zej Zog, qhov ntawd yuav ua kom lawv nkag siab tias koj tus kheej yuav yog tus xaiv yam koj xav tau thiab muaj nyob rau hauv lub zos.
6. Yog lawv tseem muab kev saib xyuas rau ib tug neeg, lawv yuav tsum muaj daim ntawv tshuaj ntsuam xyuas txog keeb kwm kev ua txhaum cai yav dhau los.Koj kuj tuaj yeem thov hais kom lwm tus neeg uas koj ntiav ntawd ua kom tau daim ntawv tshuaj ntsuam xyuas txog keeb kwm kev ua txhaum cai yav dhau los.(Kev tshuaj ntsuam xyuas keeb kwm kev ua txhaum cai yav dhau los tsuas yog ua tshwj xeeb rau Qhov Kev Pab Txhawb Txog Kev Txiav Txim Siab Ntawm Tus Kheej.)
7. Kiag thaum lawv daim ntawv tshuaj ntsuam xyuas keeb kwm kev ua txhaum cai yav dhau los raug pom zoo thiab lub chaw ua haujlwm hauv ib cheeb tsam tau kos npe rau Daim Ntawv Foos, tus neeg ntawd tuaj yeem ua haujlwm rau koj tau.Thov nco tseg tias tus neeg ntawd kuj yuav tsum tau sau daim ntawv raws li koj tus kws FMS hais kom tiav.Kuaj xyuas nrog koj tus kws FMS txog qhov txheej txheem ntawd. 
8. Nco ntsoov thov kev pab los ntawm koj tus kws FMS thiaj paub tseeb tias koj yuav muaj kev lav li cas rau txhua txoj cai lij choj thiab yuav tau them txhua cov nqi se li cas.  
Cov Nqe Lus Nug rau Cov Kws Cev Lus Ua Haujlwm Ywj Pheej
1. Koj yuav tsum paub txog California Qhov Kev Pab Txhawb Txog Kev Txiav Txim Siab Ntawm Tus Kheej ntau npaum li cas?
Koj xav paub tias lawv nkag siab cov niam tswv yim ntawm kev txiav txim siab ntawm tus kheej thiab qhov kev pab txhawb no sib txawv li cas ntawm qhov kev saib xyuas ua ib txwm ua yav dhau los.Piv txwv, tus neeg mus koom ntawm SDP yog tus neeg yuav tau them nqi thiab saib xyuas cov neeg ua haujlwm thiab cov chaw ua haujlwm tam.Cov ntawv nqi xa mus rau FMS.Yuav tsum muab cov kev pabcuam rau hauv lub zos.Tus kws muab kev pabcuam tsis tas yuav yog ib tug kws muag kev pabcuam los sis cog lus nrog lub chaw ua haujlwm hauv ib cheeb tsam.
2. Koj muaj kev paub txog ib Tug Kws Cev Lus Ua Haujlwm Ywj Pheej zoo li cas?  
3. Koj puas raug cob qhia ua ib Tug Kws Cev Lus Ua Haujlwm Ywj Pheej?
4. Koj puas ua tus cev lus ua ib qho kev npaj rau tus neeg dua li?  
· Ntau npaum li cas?  
· Koj hom qauv zoo li cas?  
· Koj yuav npaj li cas?
5. Koj paub kuv lub zos zoo npaum li cas?  
· Koj puas paub txog cov haujlwm muaj nyob hauv kuv thaj chaw uas kuv yuav txaus siab rau?
6. Koj yuav pab kuv tau li cas los nrhiav cov kev pabcuam pab kuv kom tau raws li kuv cov hom phiaj?
7. Koj yuav pab kuv xam txog kuv cov nyiaj npaj siv li cas?
8. Koj puas tuaj yeem pab tswv yim rau kuv rau ntawm kuv qhov IPP?
· Rau ntawm kuv qhov IEP?
· Yuav tau txais cov txiaj ntsig, xws li SSI los sis IHSS?
9. Koj puas pab tswj cov neeg ua haujlwm?  
· Koj yuav pab tswj li cas?  
· Yog kuv tsis txaus siab nrog txoj haujlwm uas raug ua los ntawm kuv cov neeg ua haujlwm koj yuav pab kuv li cas?
10. Koj yuav sib txuas lus nrog lwm cov tswvcuab ntawm kuv pab pawg pab txhawb li cas?
11. Kuv muaj qee yam uas tseem ceeb rau kuv tiag, xws li __________________.Koj puas tuaj yeem pauv hloov koj cov kev pabcuam kom tau raws li feem kuv xav tau tshwj xeeb thiab feem kuv nyiam?
12. Koj puas txaus siab los sib tham txog tus nqi raws li feem kuv xav tau tshwj xeeb?  
13. Qhia txog yam uas koj paub tias yog yam kuv xav tau, koj yuav xam tus nqi raug ntau npaum li cas? 
14. Thaum twg koj thiaj pib ua haujlwm tau?
Cov Nqe Lus rau Cov Kws Muab Kev Pabcuam Txog Feem Tswj Xyuas Nyiaj Txiag (FMS)
1. Koj yuav tsum paub txog California Qhov Kev Pab Txhawb Txog Kev Txiav Txim Siab Ntawm Tus Kheej ntau npaum li cas?
2. Yam koj paub txog qhov ua ib tug kws muab kev pabcuam txog Feem Tswj Xyuas Nyiaj Txiag yog dab tsi?
3. Hom qauv ntawm FMS uas koj yuav muab kev pabcuam yog hom twg?
Tus Neeg Them Nqi, Tus Tswv Num Ib Leeg, Tus Tswv Num Sib Koom Tes Ua Ke
4. Koj yuav sib txuas lus nrog kuv li cas?
5. Yog kuv muaj ib nqe lus nug txog kev tsim kho kuv tus kheej cov nyiaj npaj siv, koj puas tuaj yeem pab tau kuv?
6. Yog koj yog ib tug tswv num sib koom tes ua ke, koj lub luag haujlwm yuav los pab ntiav kuv cov neeg ua haujlwm yog dab tsi?  
· Yog kuv xav ntiav ib tug neeg uas koj tsis nyiam nws yuav zoo li cas?  
· Kuj puas thov hais kom kuv rho kuv ib tug neeg ua haujlwm tawm thiab yeeb vim yog li cas?
7. Koj yuav tau daim ntawv teev cov sijhawm ua haujlwm los ntawm kuv cov neeg ua haujlwm li cas?
8. Yog kuv siv ntau dua kuv qhov kev npaj ua, koj yuav qhia kuv li cas?
9. Koj yuav xa cov ntaub ntawv teev num hauv txhua lub hlis hais txog kev siv kuv tus kheej cov nyiaj npaj siv tuaj rau kuv li cas?
10. Yog kuv muaj lus nug, kuv yuav tau txais cov nqe lus teb li cas?
Cov Nqe Lus rau Cov Kws Muab Kev Pabcuam Thuaj Pais
Cov nqe lus nug no yog siv rau cov kws muab kev pabcuam uas tsis muab kev saib xyuas rau tus kheej los sis pab saib xyuas rau hauv lub tsev los sis lub zos.Yam ua piv txwv muaj xws li ib tug kws qhia hais lus, kws qhia ua tes taw, xibfwb qhia koo pij tawj, los sis ib tug neeg pab koj ntaus phooj ywg los sis muaj kev sib raug zoo nrog.  
1. Qhia kuv yam koj paub ntawm kev txiav txim siab ntawm tus kheej seb yog dab tsi. 
Koj xav paub tias lawv nkag siab qhov kev txiav txim siab ntawm tus kheej nws sib txawv li cas ntawm qhov kev saib xyuas ua ib txwm ua yav dhau los.Nws saib raws li kuv qhov kev npaj rau tus neeg.Kuv yog tus neeg yuav tau them nqi thiab saib xyuas cov neeg ua haujlwm thiab cov chaw ua haujlwm tam.Yuav tsum muab cov kev pabcuam rau hauv lub zos.Cov ntawv nqi xa mus rau FMS.Tus kws muab kev pabcuam tsis tas yuav yog ib tug kws muag kev pabcuam los sis cog lus nrog lub chaw ua haujlwm hauv ib cheeb tsam.
2. Koj muaj kev paub txog kev muab qhov kev pabcuam no zoo li cas?
3. Feem kev paub thiab txawj uas koj muaj yog yam dab tsi? (Daim ntawv kawm tiav, cov ntaub ntawv ua haujlwm yav dhau los, cov ntaub ntawv pov thawj) 
Qee cov kws muab kev pabcuam yuav tsum muaj daim ntawv pov thawj xa mus rau FMS.
4. Koj puas tau ntsib txog qhov kev pabcuam no rau ntawm qhov kev npaj rau ib tug neeg, txhais tau tias kuv tau txais kev pabcuam ncaj qha los ntawm koj?
5. Koj yuav ua li cas thiaj paub kuv kom ntau ntxiv thaum yuav ua haujlwm nrog kuv?
6. Kuv muaj qee yam uas tseem ceeb rau kuv tiag, xws li __________________.Koj puas txaus siab tswj xyuas cov kev pabcuam kom tau raws li feem kuv xav tau tshwj xeeb thiab feem kuv nyiam?
7. Yog cov neeg zoo siab rau koj cov kev pabcuam, koj yuav ntaus nqi li cas?
8. Koj cov kev pabcuam yuav muaj rau thaum twg thiab rau ntawm lub chaw twg?
9. Ib lub asthiv twg koj yuav muaj sijhawm ua haujlwm ntau npaum li cas teev?
10. Thaum twg koj thiaj tuaj yeem pib ua haujlwm tau? 
11.  Yog kuv xav pauv hloov kuv cov kev pabcuam los sis cov sijhawm kuv puas tuaj yeem ua tau?
12. Koj puas txaus siab mus koom cov rooj sib tham los sis txheej txheem sib tham thiab muab cov kev pab txhawb rau kuv sib qhia rau lwm cov neeg?
13. Koj yuav sib txuas lus nrog lwm cov tswvcuab ntawm kuv pab pawg pab txhawb li cas?
Cov Nqe Lus Nug rau Cov Neeg Saib Xyuas Rau Tus Kheej, Cov Neeg Pab Rau Tus Kheej, Cov Neeg Pab
1. Qhia kuv yam koj paub ntawm kev txiav txim siab ntawm tus kheej seb yog dab tsi. 
Koj xav paub tias lawv nkag siab qhov kev txiav txim siab ntawm tus kheej nws sib txawv li cas ntawm qhov kev saib xyuas ua ib txwm ua yav dhau los.Nws saib raws li kuv qhov kev npaj rau tus neeg.Kuv yog tus neeg yuav tau them nqi thiab saib xyuas cov neeg ua haujlwm thiab cov chaw ua haujlwm tam.Cov ntawv nqi xa mus rau FMS.Yuav tsum muab cov kev pabcuam rau hauv lub zos.Tus kws muab kev pabcuam tsis tas yuav yog ib tug kws muag kev pabcuam los sis cog lus nrog lub chaw ua haujlwm hauv ib cheeb tsam.
2. Koj muaj kev paub txog kev muab qhov kev pabcuam no zoo li cas?
3. Hom ntaub ntawv ua pov thawj los sis hom kev cob qhia uas koj kawm tiav los pab koj muab cov kev pabcuam yog yam dab tsi?
Qee cov kws muab kev pabcuam yuav tsum muaj daim ntawv pov thawj xa mus rau FMS.
4. Koj puas tau ntsib txog qhov kev pabcuam no rau ntawm qhov kev npaj rau ib tug neeg, txhais tau tias kuv tau txais kev pabcuam ncaj qha los ntawm koj?
5. Koj yuav ua li cas thiaj paub kuv kom ntau ntxiv thaum yuav ua haujlwm nrog kuv?
6. Kuv muaj qee yam uas tseem ceeb rau kuv tiag, xws li __________________.Koj puas txaus siab ua kom tau raws li feem kuv xav tau tshwj xeeb thiab feem kuv nyiam?
7. Koj puas txaus siab mus koom cov rooj sib tham los sis txheej txheem sib tham thiab muab cov kev pab txhawb rau kuv sib qhia rau lwm cov neeg?
8. Koj khoom rau cov hnub thiab lub sijhawm twg?
9. Ib lub asthiv twg koj yuav muaj sijhawm ua haujlwm ntau npaum li cas teev?
10. Thaum twg koj thiaj tuaj yeem pib ua haujlwm tau? 
11.  Yog kuv xav pauv hloov kuv cov kev pabcuam los sis cov sijhawm kuv puas tuaj yeem ua tau?
12. Vim koj muab kev pabcuam saib xyuas rau kuv, koj yuav tsum muaj ib daim ntawv tshuaj xyuas keeb kwm kev ua txhaum cai yav dhau los uas koj tus kheej yuav tau them tus nqi ntawd.Koj puas txaus siab ua qhov ntawd?
13. Nyiaj hli $___ toj sijhawm teev thiab cov txiaj ntsig uas koj yuav tau txais yog _____.Koj puas txaus siab rau cov nyiaj hlis no?   LOS SIS koj xav kom kuv them ntau npaum li cas?
Cov Nqe Lus Nug rau Cov Chaw Ua Haujlwm Tam uas Yuav Muab Cov Neeg Ua Haujlwm
Yog koj tab tom xav txog kev ntiav ib lub tuam txhab haujlwm los sis ib lub chaw ua haujlwm tam uas yog lub chaw muab kev pabcuam rau koj thiab muab cov neeg ua haujlwm rau kuv, tej zaum koj yuav tau nug qee nqe lus nug nram qab no:
1. Qhia kuv yam koj paub ntawm kev txiav txim siab ntawm tus kheej seb yog dab tsi. 
Koj xav paub tias lawv nkag siab qhov kev txiav txim siab ntawm tus kheej nws sib txawv li cas ntawm qhov kev saib xyuas ua ib txwm ua yav dhau los.Nws saib raws li kuv qhov kev npaj rau tus neeg.Kuv yog tus neeg yuav tau them nqi thiab saib xyuas cov neeg ua haujlwm thiab cov chaw ua haujlwm tam.Yuav tsum muab cov kev pabcuam rau hauv lub zos.Cov ntawv nqi xa mus rau ib tug FMS, tsis yog lub chaw ua haujlwm hauv ib cheeb tsam.Tus kws muab kev pabcuam tsis tas yuav yog ib tug kws muag kev pabcuam los sis cog lus nrog lub chaw ua haujlwm hauv ib cheeb tsam.Tsis tas yuav xa cov ntaub ntawv teev num mus rau lub chaw ua haujlwm hauv ib cheeb tsam.
2. Koj puas tau ntsib txog qhov kev pabcuam no rau ntawm qhov kev npaj rau ib tug neeg, txhais tau tias kuv tau txais kev pabcuam ncaj qha los ntawm koj?
3. Feem kev paub thiab txawj uas koj tus neeg ua haujlwm tam muaj yog yam dab tsi? (Daim ntawv kawm tiav, cov ntaub ntawv ua haujlwm yav dhau los, cov ntaub ntawv pov thawj)
4. Kuv yuav xav tus neeg uas yuav ua haujlwm nrog kuv li cas?
5. Kuv puas tuaj yeem xaiv yam kuv yuav ua hauv txhua hnub thiab kuv yuav siv sijhawm nrog leej twg?
6. Feem kev paub thiab txawj uas koj cov neeg ua haujlwm muaj yog yam dab tsi?
7. Hom kev cob qhia uas koj tus neeg ua haujlwm tam tau muab qhia rau cov neeg uas yuav los ua haujlwm nrog koj ntawd yog hom dab tsi?
8. Koj yuav qhuab qhia cov neeg uas yuav ua haujlwm rau kuv ntawd li cas?
9. Cov neeg ua haujlwm rau ntawm koj lub chaw ua haujlwm tam no ib txwm ua haujlwm ntev npaum li cas los lawm?
10. Yog kuv xav xaiv ib tug neeg txawv los ua haujlwm nrog kuv koj yuav pab nrhiav li cas?
11. Koj yuav sib txuas lus nrog lwm cov tswvcuab ntawm kuv pab pawg pab txhawb li cas?
12. Koj yuav kuaj xyuas nrog kuv li cas kom paub meej tias cov kev pabcuam no ua haujlwm rau kuv tau zoo? 
13. Yog kuv muaj ib qho teeb meem los sis ib qho tsis txaus siab koj yuav ua li cas?
14. Koj puas muaj ib yam dab tsi ua pov thawj uas koj tuaj yeem muab kev pabcuam tau?
Cov Nqe Lus Nug Uas Koj Tsis Tuaj Yeem Nug Tau Rau Thaum Lub Sijhawm Xam Phaj
California thiab tsoomfwv cov cai lij choj qhia rau peb tias nws muaj ib co nqe lus nug uas tsis pub koj nug tau rau thaum lub sijhawm xam phaj neeg ua haujlwm.Peb xav kom koj ua raws li txoj cai lij choj no thaum koj xam phaj.
1. Koj tsis tuaj yeem nug lawv lub hnub nyoog.
2. Koj tsis tuaj yeem nug lawv tias lawv puas tau sib yuav los sis puas tau muaj me nyuam los tsis tau.
3. Koj tsis tuaj yeem nug lawv tias lawv yog txiv neej los yog poj niam.
4. Koj tsis tuaj yeem nug lawv tias lawv nyiam coj li txiv neej los yog coj li poj niam.
5. Koj tsis tuaj yeem nug lawv tias lawv yog haiv neeg dab tsi.
6. Koj tsis tuaj yeem nug lawv tias lawv ntseeg xaj xab nam dab tsi.
7. Koj tsis tuaj yeem nug lawv tau yog lawv muaj ib daim ntawv teev tseg txog kev ua txhaum cai.
8. Koj tsis tuaj yeem nug txog lawv cov nyiaj hlis yav dhau los.
9. Cov Nqe Lus Nug rau Cov Neeg Ua Pov Thawj txog Cov Neeg Uas Koj Xav Ntiav Ua Haujlwm 
Cov neeg ua pov thawj yog cov neeg uas koj yuav ntiav lawv ua haujlwm qhia txog cov ntaub ntawv tseem ceeb rau ntawm lawv qhov kev paub.Ib txwm, cov neeg ua pov thawj yeej qhia txog feem zoo rau tus neeg uas koj xav ntiav ua haujlwm.Qhov tseem ceeb ces yuav tau nug txog yam uas koj xav paub kom txhij txhua ntawm tus neeg koj xav ntiav ua haujlwm ntawd.Koj tuaj yeem siv tag nrho los sis siv ib txhia nqe lus nug los sis muaj lwm cov nqe lus nug raws li koj tus kheej xav.Qee cov nqe lus nug uas ntsig txog koj los sis tus kws muab kev pabcuam.Nco ntsoov qhia rau tus neeg yuav ua haujlwm rau koj ntawd tias koj lawv hu xov tooj rau lawv cov neeg ua pov thawj.
1. Kuv lub npe yog ________________.Koj raug tso npe ua ib tug neeg ua pov thawj rau __________________.
2. Puas yog ib lub sijhawm yooj yim rau sib tham?
3. Tus neeg no tau thov los ua ______________________ rau kuv/tus tswvcuab ntawm kuv tsev neeg thiab kuv xav nug koj txog qee yam.
4. Koj paub ___________________li cas?
5. Koj paub _________________los ntev npaum li cas lawm?
6. Yam haujlwm uas ____________ tau ua rau koj yog dab tsi?
7. Koj xav tias __________ ua lawv txoj haujlwm zoo li cas?
8. Feem uas ________ yuav raug tsim kho yog dab tsi?
9. Ib asthiv twg lawv ua haujlwm rau koj puas tsawg teev?
10. Vim li cas _____________ thiaj li tawm txoj dej num no?
11.  _______________ yuav tswj kis nyuaj siab tau li cas?
12. ___________ yuav tsum yog tus neeg tseem ceeb thiab qhuab qhia ntawm ib tug neeg/ib tug tswvcuab ntawm tsev neeg uas xiam oob qhab.Koj puas xav tias qhov ntawd puas ua haujlwm rau_________? 
13. Yog tsis pom zoo ib qho nrog _______________, lawv yuav daws li cas?
14. Koj puas muaj tej yam txhawj xeeb txog _______________?
15. Yog koj yog tus muab kev qhuab qhia txog kev tswj xyuas rau kuv ________, koj yuav qhia kuv txog dab tsi?
16. Koj puas xav ntiav ___________ ntxiv lawm?

